
SENIOR CERTIFICATE EXAMINATION

SETSWANA PUO YA BOBEDI

SEEMOGODIMO

(Pampiri ya Bobedi)

NAKO:  2 diura
MADUO:  80





	DITAELO:

· Araba dipotso di le pedi fela go tswa mo dibukeng tse o di ithutileng.

· Dipotso di tswe mo dikarolong tse di farologaneng.

· Dipotso tsotlhe di dirabiwe ka Setswana.

	


	KAROLO YA A

PADI

POTSO 1
	


	MASAIKATEGANG A MAGODIMO  – J.M.K. MEKGWE

Buisa ditemana tse di latelang ka kelotlhoko,  mme morago o arabe dipotso tse di tlang morago:
Nopolo A
	


	Ga tsena motho wa Mosadi a eteleditse mosimanyana pele.  Rakokoro a tlhatlosa sefatlhego go bona gore ke bomang.  Mosimanyana a itswaketsa ka mmaagwe Fa a rakanya matlho le sefephe ka namana, Taudiarora!  Mmaagwe a isa matlho kwa go yo o mo bolaong, e seng kwa go yo o tlhodumetseng go tswa ka fa tlase ga kokoro, go tlatsa le le reng, “Kwa Khumo ya gago e leng gona, le pelo ya gago e gona”!  Ba lebaganya difatlhego ka lobakana, motho le mogatse, go se yo o ntshang ka tlhaa:  Wa mosadi a faraferwe ke keledi ya manyaapelo, wa monna a kitlantse meno, le mororo a goga mowa tennyanateng.
	


	1.1 Motho wa mosadi go tewa mang?

1.2 Mosimanyana yo o eteletswang pele ke mang?

1.3 Yo o mo bolaong ke mang?

1.4 O bewa ke eng mo bolaong jo?

1.5 Ke ka ntlha ya eng mosadi yo a faraferilwe ke dikeledi?  Neela Mabaka a le MARARO.
	(1)

(1)

(1)

(2)

(6)


	1.6 Fa go twe motho ke Rakokoro o akanya eng?

1.7
Go reng o okanya jalo?
	(2)

(1)


	Nopolo B
	


	A tsiboswa ke go galaotega ga nakana ya mmotorokara kwa morago.  Fa a tlhatlhosa matlho a fitlhela dipone tse ditala di sa bolo go nna di tshuba.  Kwa morago go kologane mebotorokara e mebedi, mme yo o jang mediepe e le mokgoetsi wa mmotorokara o o kwa moragorago.  Ka pelo a re, batho ga ba tshwane e le ruri, e bile bosa bo ka se tsoge bo sa bo tshwana?
	


	1.8 Moanelwa yo o tsiboswang ke go galaotega ga nakana yo ke mang?

1.9 
Go galaotega ke go dira eng?

1.10 Ka dintlha di le robedi bolela maikaelelo a bakgweetsi ba koloi e nngwe, le gore ba tlhotlheletswa ke eng go dira jalo.

1.11 A ba ne ba atlega ka maikaelelo a bona?  Neela dintlha di le pedi go tshegetsa karabo ya gago.


	(1)

(1)

(16)

(5)


	1.12 Moanelwa yo o tsiboswang o ne a na le mang?
	(2)


	1.13 Moanelwa yo o ne a dira tiro efe?
	(1)
[40]


	PALOGOTLHE YA KAROLO YA A:
	[40]


	KAROLO YA B

DIKGANGKHUTSHWE

POTSO 2
	


	MMUALEBE – R.M. MALOPE
	


	Buisa dinopolo ke tseo mme morago o arabe dipotso tse di latelang:

Nopolo A
	


	Baya pelo, morutabana.  Tsotlhe di tla siama, di tlhamalala thwii jaaka thupa ya moretlwa.  Ga ke re ga twe ke a dumela, nnyaya mma ke a itse gore di tla siama.  Baya pelo mma …. Mogokgo a tswelela pele mme a fapogile tsela ya Morongwe gotlhelele:  Morutabana, kana maduo ale a ditlhatlhobo tsa kgweditharo a kae?  A a setse a tlhakantswe le a mangwe, go bile go bonwe maduogare a ngwana mongwe le mongwe mo setlhopheng sa gago le mo mophatong wa ntlha otlhe?
	


	2.1 Motho yo o laelwang go baya pelo yo ke mang?

2.2 O laelwa ke mang go baya pelo?

2.3 O baya pelo fa go diragala eng?

2.4 A go baya pelo go, go ne ga mo tswela mosola?  Neela mabaka a le MARARO go tshegetsa karabo e o e neileng mo go 2.3
	(1)

(1)

(1)

(6)


	2.5 Go ya ka wena, motho yo o laelang gore Morongwe a bee pelo o na le kutlwelo botlhoko?  Neela mabaka a le mabedi go tshegetsa.

2.6 Fa o ne o le mo maemong a, o ne o tla baya pelo go fitlhelela leng?  Neela lebaka le le LENGWE.

2.7 Go ya ka temana e, e ne e le nako efe ya ngwaga?

2.8
O itse jang gore e ne e le nako e o e buang?
	(4)

(2)

(1)

(2)


	Nopolo B
	


	Mma ke itse gore o gakgametse go re bona fano, fa e le gore ga o a tshoga.  Ke lemogile gore batho ba sisimoga mapodisi.  Gongwe ke ka gonne bontsi jwa rona bo itsiwe ka go tshwarela batho thekiso ya bojalwa, boilatiro le dipasa.  Fa a bona e kete Kedisaletse o tloga a repa go fetisa selekano, a tswa ka tsona:  Mma, re amogetse molaetsa o o latolang rre Matlapeng.  Motlhagare wa Kedisaletse wa wa, matlho a tomoga go feta a morubisi.
	


	2.9 Mapodisa a, a bewa ke eng fa lefelong le?

2.10 Fa ba re Mma o gakgametse, ba bua ka ga mang?

2.11
Morago ga go begelwa dikgang tse ba di lerileng, mmegelwa o a gakgamala.  
Neela dintlha di le PEDI go tswa mo nopolong, tse di supang kgakgamalo e.
	(1)

(1)

(4)


	Nopolo C
	


	Mathulwe le Moatlhodi ba nwa ka go dibosana.  Go ise go direge gore ba rakane gonne mosetsana a ne a ba keta jaaka diketo.  Go nna mosetsana, tshotlego:  go ikanya kgamelo e le nngwe ke borametla.  Fa e ka raga?  Ebu, fa e ka raga, o tla sala o le wa ga mang?  A ke re go diragetse jalo ka mogoloe e bong Mmatshegofatso, yo o neng a sala a ja ditlhare ka meno fa a sena go kgwiwa ke motho, a mo kgwa jaaka segotlhola.
	


	2.12 Mmatshegofatso o ne a kgwiwa ke motho jaaka segotlholo.  Tselane, o tsaya seno jaaka tharololo ya mathata a lorato, mme o tsena mo kotsing e e seng kana ka sepe.  Anela ka dintlha di le ROBEDI.

PALOGETLHE YA KAROLO YA B:
	(16)

[40]

[40]


	KAROLO YA C

TERAMA

POTSO 3
	


	DINTSHONTSHO TSA LORATO – L.D. RADITLADI
	


	Buisa ditemana tse mme o arabe dipotso

Nopolo A
	


	Lefatshe leno la rona le rwele bokete,

Bana ba Maabane Mono ba ipitsa basadi

Ka ba sala banna morago ba sa ba rate,

E re ba gakololwa ba tsholole dikeledi

Nyalo ga e nankelwe ke ngwana a buduletse,

Ga se kgomo ya leradu e se nang modisa,

Ke leru-lentsho le tsenyang batlhale bolwetse,

Le gagole mesese ya basadi makgasa,

Rona ba bangwe re e leba re e lebele foo,

Ga re batle masea a itigela mo.
	


	3.1 Moanelwa yo o buang fa ke mang?

3.2 O bua le mang?

3.3 O raya monna ofe fa a re ba sala banna morago?

3.4 A ke nnete monna yo o setswe morago?  Naya lebaka.

3.5 Puisano ya baanelwa ba e felela kae?  Neela dintlha di le thataro.
	(1)

(1)

(1)

(2)

(12)


	Nopolo B
	


	Fa re tsena Tebele ka tla go dibela, ke tla go rwala jaaka mogopo wa bogobe.  Mmamotia, ke a go rata, nna ke tla go nyala, ke tla go nosa lorato lwa metsi a megobe.  Ditlou tse dikgolo tsa Tebele di tla nkitse Masonya a mantsho a ga lepemola a tla nkitse.  Tsela e telele, a re tsamae, Kalafi.  Ao re tla a bua re le kgakala

(Ba inaya naga)
	


	3.6 Tsela e go buiwang ka yona ke efe?

3.7 Neela mabaka a le mane a a tlholang go wela tsela ga baanelwa ba ba fa godimo.

3.8 Baanelwa ba, ba felela kae?

3.9 Fa mmui yo a re:  “ke tla go dibela” o raya eng?

3.10 Neela dintlha di le nne tsa se se ba diragalelang kwa ba tshabelang teng

3.11 Tlhalosa dipolelo tse di latelang::

3.11.1
Bana ba maabane


3.11.2
Go nosa lorato
	(2)

(8)

(1)

(1)

(4)

(2)

(2)


	3.12 Go ya ka temana e mokwadi o tshwantsha nyalo le eng?

3.13
Go ya ka wena tshwantshanyo eno e kaya eng?
	(2)

(1)

[40]


	KAROLO YA D

MABOKO

POTSO 4
	


	SELELO SA MMOKI – M.C.D MOGOTSI
	


	Buisa ditemana ke tseo, mme morago o orabe dipotso tse di tla latelang:

Nopolo A
	


	Maloba jale kwa kokoanong,

Motsemogolo kwa Selokwaneng,

Re ne ra umaka tshokamo ya ditiro,               3

Re eletsa fa lesedi le ka atologa.

Botlhe re le motlhaleng mongwe fela,

Re eletsa fa rotlhe re ka nna seoposengwe,   6

Ra ke ra gakisa mokotedi maano.
	


	4.1 Neela setlhogo sa leboko le.

4.2 Ke bomang ba ba neng ba kopana?

4.3 Ba ne ba kopanetse kae?

4.4 Lebaka la kopano e ne e le lefe?

4.5 Keletso ya batho ba, e ne e le efe?

4.6 Kwala makaelagongwe a mafoko a a latelang:

4.6.1
Kokoano

4.6.2 Tshokamo

4.6.3 Gakisa

4.6.4 Motlhaleng
	(1)

(1)

(1)

(2)

(2)

(1)

(1)

(1)

(1)


	Nopolo B
	


	Nako le Moša

Tsa gompieno ke moroko,

Tsa maloba ke maši

Kajeno ga re lebane sentle,

Mme maabane re tshegile monate           4

Kgalefo go mogolo ke medi-maretebadi,

Motheo wa bana ba kajeno

Aitsane re tla tsaya kae maiye

Dipula di sa tlhole di tšora.                        8
	


	4.7
Kwala ponagalo e e mo moleng wa ntlha le wa bobedi mo temaneng e.

4.8
Fa mokwadi a re kajeno le maabane o kaya nako efe?

4.9
Motheo wa bana ba kajeno go tewa eng?

4.10
Kwala morumo wa mola wa ntlha le wa bobedi.

4.11
Kwala diteng tsa leboko le ka mela e le metlhano
	(2)

(2)

(4)

(2)

(10)


	Napolo C
	


	Magosi le magosana ke a a direla,
Tota le fa go le thata, re ntse re le teng

Go iwa kwa, re fa morago.

Boikhutso mo go rona bonnye.

Ntšwa le yone e a tle e ngale,

E re e ntse e ikobetse mong wa yone,

O bone e tloga e tlhanama, e mmontsha meno,

mme go twe mokotu o na le maikutlo a bophologolo.
	


	4.12 Neela temana e setlhogo se se maleba.
4.13
Ka mela e le mene kwala dingongorego tsa Phologolo e e mo temeng e e fa 
godimo.

PALOGOTHE YA KAROLO YA D:
	(1)
(8)

[40]


	
	


	KAROLO YA E

DITLHANGWA TSA MOLOMO

POTSO 5
	


	NTLHABELE DINAANE – Z.S. DIPALE
	


	5.1
Buisa nopolo ke eo, mme morago o arabe dipotso tse di latelang:
	


	Ga twe e rile, e le basimane ba le babedi.  Maina a basimane ba e ne e le Jane le Janenyana.  Basimane ba, ba ne ba itulela fela mo gae, ba se na tiro epe.  Ka letsatsi lengwe ba rera go ya go batla tiro.  Ba rile ba ntse ba tsamaya, ba fitlha fa polaseng ya Leburu lengwe le le neng le ruile thata.  Ba ne ba fitlha foo mme ba batla tiro.  Leburu le ne la ba bolelela fa tiro e se yo, e le go disa dinku fela.  Basimane ba ne ba dumelana le ya go ya go disa dinku.
	


	5.1.1
Jane le Janenyana ba ikhumisitse ka bolatsana, naya dintlha di le PEDI 
go supa se.

5.1.2 Neela dintlha di le NNE ka se o se ithutileng ka naane e.

5.1.3 Dianaane, gantsi di simolola jang le gone di felela jang?

5.1.4 Dinaane di tlhabiwa leng?


5.1.5
Bolela batho ba le BABEDI ba ka metlha ba tlhabang dinaane.
	(4)

(8)

(2)

(2)

(2)


	5.2
O buisitse naane ya “Tlholwe le Mmutle”, araba dipotso tse di latelang:

5.2.1 Neela dintlha di le tlhano tsa se naane ya “Tlholwe le Mmutle” e buang ka sona.

5.2.2 Go batho ba ba tshelang jaaka Tlholwe le Mmutle ka maano.  Neela mabaka a le mabedi a a ka go lereleng mathata ke go dirisa maano a a jalo.

5.2.3 Bolela mosola o le mongwe wa naane e.

5.2.4 Ke leungo lefe le go neng go twe le jelwe ke Tlholwe?

5.2.5 Go ne go lebelelwa eng go bona fa phologolo e jele leungo le?

5.2.6 Motswedi wa dinaane ke eng?

PALOGOTLHE YA KAROLO YA E:
	(10)

(4)

(2)

(2)

(2)

(2)

[40]

[40]











P.T.O.

